
SANTIAGO DE COMPOSTELA 25.07.1996, 19.30 HORAS

NO DIiA DE GALICIA DE 1996
por

MANUEL FRAGA IRIBARNE
Presidente da Xunta de Galicia

Sr. Presidente do Parlamento de Galicia,
Sr. Delegado do Goberno,

Autoridades e representacions,

Mifias Donas, meus Sefiores:

Recibe a Medalla de Galicia, coa que queremos recofiece-
los servicios que ten prestado 6 noso pobo, & nosa cultura, e 4
nosa terra, un grupo de institucidns e persoeiros, e tal é unha
das dias razéns que nos congregan hoxe aqui. A outra é

celebrarmos xuntos solemnemente a festa do Dia de Galicia.

Compre, pois, en primeiro lugar, felicitar 6s galardoados

pola sta medalla; e inmediatamente facer extensiva a

felicitacion a todolos presentes; e de seguido felicitarnos nds,

todolos galegos, polo feito de poder comparti-la amizade e

estar presentes un ano mais en paz e liberdade.

Galicia honra coas Medallas que levan o seu propio
nome a algins dos que a aman e a serven. Pero tamén os
carga cunha certa obriga engadida. As Medallas Galicia, en
efecto, ademdis dunha mostra de gratitude polas prestacions
cumpridas, constitien unha prenda dos servicios que haberan
de presta-los galardoados no futuro inmediato. Esta honra
convida e obriga s seus portadores a seguir servindo 6 Pobo
Galego sen desfalecemento ata o mesmo dia do seu
pasamento; ou, por dicilo co acre humor do noso Premio
Nobel de Literatura, os “obriga a morrer coas botas postas”

cadanseu no propio oficio.

As Medallas Galicia honrannos tamén 6s demais galegos.
Honrannos a todos, como cidadans dun Pobo agradecido que
sabe recofiece-los meéritos dos seus concidadans mais
esgrevios, sen ignoralos por inconsciencia ou por envexa. E
tameén obrigannos a todos, no canto que nos aguilloan 3§
emulacién; no canto que nos convidan a tédolos que somos
fillos ou afillados de Galicia, quer a comezar axifia a traballar
por ela, quer a proseguir con anovada ilusion esforzos seica xa

por moitos anos desenvolvidos antes de agora.

Sefioras e Sefiores galardoados coas Medallas Galicia
1996 nas suas tres categorias: Todos vds cumprides dabondo o
requisito que marca o decreto creador das Medallas, cando

sinala que han ser concedidas sé a persoas fisicas ou xuridicas

salientables polos seus méritos e polos servicios prestados a

Galicia.

O relatorio dos vosos méritos é cofiecido dabondo por
propios e estrafios e, a maiores, ten sido divulgado polos
medios de comunicacién cunha certa minuciosidade. Pero sé
cos méritos lidos namentres se procedia 4s entregas de
medallas e pergameos chega para botar contas nidias dos
contraidos, por todos: persoas individuais e colectivos
empresariais ou asociativos de diversa cualificacién xuridica;
merecementos tanto mais rechamantes canto que foron
sucedéndose e acumuldndose, en case que todolos casos,
durante periodos tan longos que sobrepasan os cinco lustros, €

nalgins casos o medio século.

Tamén falan os vosos curricula de labores e servicios
cumpridos en tarefas moi senlleiras. Tarefas importantes,
consideradas dende a propia obxectividade, e en termos sociais
xerais. Pero moito mais importantes ainda, contempladas en
relacion 4 estructura socioeconémica de Galicia. Enfatizo, xa

que logo, que se trata de profesions relacionadas con materias

tan esencials para nds, como son o campo, o mar, a

alimentacion, a industria, o COmercio, os servicios e a cultura.

As Medallas Galicia luciran asi nos peitos de persoas
dedicadas as conservas, & enotecnia, 4 hosteleria, s lacticinios,
€ 4 restauracion, no sulco da alimentacién; a profesionais da
silvicultura, da vitivinicultura, e da zootecnia, no eido do
campo; a distinguidos expertos na navegacién e a pesca, no
referente 6 mar; a xentes da fundicién, da construccion, da
electricidade, e do turismo, no referente 4 industria;, 4
exportacion de productos galegos a Espafia, Europa, América
e Xapon, no que atinxe a actividade de comercio; a lideres na
organizacién e administracién do asociacionismo, da
cooperacion, da diplomacia, da emigracién, do funcionariado,
do maxisterio, do monacato e do sacerdocio, no campo dos
servicios; e a persoeiros destacados na cultura, cos mais
heteroxéneos regos dela representados, dende a arquivistica,
ata a edicion; dende a cocifia, ata os deportes; dende a escena,
ata a investigacion; dende a medicina, ata a veterinaria; dende

a critica ata 0 mecenazgo.

iNoraboa a todos vostedes pola condecoracion que

acaban de recibir e que acadachedes con admirable esforzo!

E permitanme que por desexo expreso da Sefiora Ministra
de Medio Ambiente lle transmita 6 "Grupo de Forzas Armadas
Unidade de Focas 43" a sta cordial felicitacién pola distincion

que hoxe recibe.

A felicitacién que antecede abarca ds galardoados con
todalas medallas de ouro, prata e bronce, sen excepcién. Por
mor da brevidade non poido gabalos a todos, nomeandoos un
por un, como seria de xustiza. Espero, con todo, que os demais

saberan desculpar se agora paro mentes, ainda que sexa mol

brevemente, no Museo de Pontevedra, a institucion que recibe

este ano de 1996 a Medalla de Ouro de Galicia.

O Museo -e cando s6 dicimo-lo Museo, xa é sabido aqui
en Galicia que estamos a referirmonos ¢ de Pontevedra, ainda
que hai moitos outros na nosa terra- ¢, sen dubida, unha das
instituciéns culturais mais representativas de Galicia, Foi
fundado en 1927 pola Deputacién Provincial de Pontevedra -e
non sera superfluo lembrar neste intre que as tantas veces
denostadas Deputaciéns Provinciais se xustificarian sé con
crear ou manter unha creacién coma o Museo, ainda que cren

¢ mantefian moitas outras e, a mitdo, 4s caladas-.

O Museo é unha institucién exemplar que, pese a ser
unha asociacién septuaxenaria aparece coma unha arbore
vizosa que alimenta co zume que chuchan as suas raices
crechas, ben chantadas na alma terra, unha copiosa colleita de
froitos granados e de proxectos afoutos. O Museo, en
realidade, ¢ unha institucién centenaria, pois mais que o
iniciador dunha idea, foi o continuador da tradicidn

desenvolvida pola Sociedade Arqueoloxica de Pontevedra

dende 1894, recolléndoa, potenciandoa e aumentandoa. A

continuidade ¢ asi un dos seus méritos principais. Pero ten

moitos outros.

O Museo ¢é a canle real por onde verteu forzas creadoras
coordinadas a flor dunha intelectualidade pontevedresa, de
nacion e de vecifianza, extraordinaria por todo. Para decatarse
disto, abonda lembra-la onomastica de fundadores que
rodearon e reforzaron a autoridade de D. Daniel de la Sota, o
seu primeiro presidente: Sampedro Folgar, Sanchez Cantén,
Losada Diéguez, Alvarez Limeses, Filgueira Valverde,
Castelao, Millan, Riestra, Argenti... jAdmirable conxuncién de
patricios e afortunada Pontevedral Moi poucas cidades
espafiolas, foéra de Madrid, xuntaron na primeira metade do
século un feixe semellante de homes xeniais. Todos eles
deixaron perdurable obra individual €, por enriba, ésta

colectiva do Museo.

Pero, como xa puxo de relevo nalgunha acasion seu

actual e eficiente Director D. Carlos del Valle, a vida do

Museo de Pontevedra esta intrinsecamente unida 4 biografia de

D. Xosé Filgueira Valverde e é parte da sua propia vida.

Durante o seu mandamento, dende 1942 g 1986, o Museo
caracterizouse polo crecemento constante en toda-las esferas
(espacios fisicos, fondos, actividades, etc), pola sta apertura a
tédolos campos da cultura e pola riqueza e diversidade das
iniciativas. A formacién do Prof Filgueira -certamente

enciclopédica- proxectouse tamén nas miras da institucidn.

En segundo Ilugar, debe salientarse que o Profesor
Filgueira soubese facer do Museo un prestixioso centro de
investigacién dotindoo da infraestructura necesaria para tal
mester. E moi relacionado con isto, o gran valor educativo do
Museo, creando xa nos anos corenta a figura dos alumnos
colaboradores, dos que agromaron posteriormente tantos

valores da cultura galega.

Gracias a él, o Museo non é un museo mais. O Museo foi
© Segue a ser un adiantado da institucién museistica posta ¢

servicio da cultura que o nutre, da terra que o soporta, e do

9

RS



O,
e

)
XUNTA DE GALICIA
PRESIDENCIA
pobo que o sufraga. Nunca foi unha caixa forte pechada con

sete chaves, chea de xoias agachadas. O contrario, foi sempre,
€ segue a ser, un fogar no que poden ser estudiadas as
antigiiidades, documentos e tesouros de incalculable valor
historico e prehistérico, artistico e técnico, antropoléxico e
relixioso que conserva. Asi é o Museo casa acolledora que
mantén decote as sdas portas abertas, e onde tdédolos
estudiosos, interesados ou curiosos que ali acoden, achan
bibliografia, catalogacién, documentacion e asesoramento sobre
as mesmas pezas ali amorosamente preservadas da destruccién

e do esquecemento.

Para a sta sede rehabilitironse media ducia de edificios
singulares. Leva organizadas mais de trescentas eXposicions e
outros tantos concertos. Acomoda mais de cen mil libros e
garda arredor de quince mil obxectos singulares e valiosos -
entre eles, colecciéns Unicas de ouro, prata e acibeche-.
Conserva mais niimero de coleccidns particulares, producto de

doazons, que ningunha outra institucion civil galega.

E, sobre todo iso, 0 Museo ten un capital envexable de

colaboradores que son os que lle dan alma a un corpo cultural
tan valioso. Todos eles constitien uns recursos humanos
excepcionais, dignos de imitacién, de admiracion, e de
aplauso. A todas esas persoas honramos hoxe, por tanto, coa
Medalla de Ouro de Galicia: 6s patronos; 6s directores;: os
empregados; 6s alumnos colaboradores e bolseiros; 6s moitos
voluntarios que fan de guias, animadores, catalogadores,
restauradores, consultores e as mil tarefas que unha empresa
de tanta envergadura esixe; e, en fin, 6s mecenas do Museo
-entre os que figuran persoeiros tan insignes como D. Antonio
Pastor, D. Alvaro Gil, D. José Fernandez Lépez, o Conde de

Bugallal, D. Gonzalo Fernandez de la Mora, e outros-.

A todos eles, ben representados nas persoas do director
emérito, o Dr. Filgueira Valverde e o director Dr. Valle Pérez,
damoslles hoxe as gracias, no nome do Pobo Galego, pola
extraordinaria contribucidn que fixeron os seus predecesores e
pola que ainda fan eles, a prol do patrimonio cultural de
Galicia e, por ende, para afianzarmos na conviccién de sermos

un pobo grande e inmorredoiro.

A entrega das Medallas de Galicia é ocasidn gratisima,
pois o acto de premia-la virtude alegra o corazén non sé 6s
premiados, senén tamén és seus acompafiantes: € non seria
facil dicir, se é ocasion da meirande ledicia para os que son
honrados, ou para os que os honramos. E por iso que se
entregan estas medallas no dia mais sinalado para todolos
galegos, que ¢ o vintecinco de xullo, data da festa civil galega
e espafiola do Dia de Galicia, e data da festividade relixiosa

galega e catdlica do Patrén Santiago.

Tratase dunha soa e tnica festa, e asi sentiuse sempre
entre nos. Nos escritos de Xesus Ferro Couselo, o publicista a
quen esta dedicado este ano o Dia das Letras Galegas, pode

verse un recordatorio mais do feito, cando reiteraba en 1952 a

conxuncion de festa civil e relixiosa, e 4 par, galega e

espafiola, que ten o Dia 25 de xullo, lembrando unha
celebracién do dia do Apostolo argallada en Veracruz, de

Meéxico a finais do século dezaoito'.

Ben se ve que, na conciencia galega historica, esta que
celebramos nds hoxe constittie unha soa e tnica festa e que
erran 0s que, ultimamente, pofien o dito en tea de xuizo,
basedndose no feito de que dende 1978 a Constitucién vixente
substituiu  Estado unitario e confesional polo Estado
autonomico e aconfesional. Pois ben, 6 meu parecer, ningun
deses feitos altera a natureza pluridimensional destas

celebracidns.

A Constitucién mais ben a reforza, mediante 3
consagracion do pluralismo no artigo 1.1° como wun valor
superior do noso ordenamento xuridico, e mediante a regra

dos respecto 6 pluralismo social consagrada no artigo 20 da

“O 25 de xullo de 1795, os galegos residentes en Veracruz, na igrexa parroquial daquela cidade,
celebran como en anos anteriores unha solemne funcién relixiosa, e a vez, sen dubida, outra
profana, en honor do Apéstolo Santiago™. Cfr. X. FERRO COUSELO, “Festa e sermén dos galegos
de Veracruz o 25 de xullo de 1795”, Lar, 224-225 (1952.07.25 Buenos Arres) 49-60.

13

propia Lei Fundamental. Con toda razén pois, pode seguir a
se-la festa do 25 de xullo entre nés o que sempre foi:
festividade relixiosa do Patrén Santiago; festa militar, do
Exeército Espafiol, singularmente da Arma de Cabaleria; festa
popular de centos de parroquias, vilas e asociacions,
especialmente de confrarias de peregrinos e de centros de
emigrantes;, e festa politica que trae a Compostela 6 mesmo
Rei de Espafia, en persoa ou representado por un Delegado
Rexio, facendo dela capital do Reino, de forma transitoria,

pero por eso mesmo ainda mais honrosa.

Asi que xa que sempre andaron mesturadas todas esas
dimensiéns dunha mesma festa: a relixiosa, a militar, a social,
a civil, a oficial, a privada e a publica; e xa que todas se
celebraron sempre superpostas: que sigan asi, logo. Cando
cada ano, na catedral e nas prazas e ruas adxacentes, se
entremesturen en Compostela os vecifios, os peregrinos, os
forasteiros, as procesions, a misa, 4 ofrenda nacional de
Espafia, feita pola Sua Maxestade en persoa, ou polo seu
representante oficial, no seu nome, estase representando o mas

grandioso retablo vivo tradicional da nosa cultura. Polo tanto,

ique se repita outras cen mil veces! jque nunca deixe de ser

asi!

O Dia de Galicia ¢ tamén, segundo queria Castelao,
precisamente “a festa maior de Galicia” e “a festa de tédolos
galegos”. Un dia que temos que aproveitar para fortalece-la
conciencia de unidade e o sentimento de solidariedade. Data
adecuada para fornece-la nosa unidade e capacidade de
Xuntanza. Momento propicio para queima-las olivieras da
pacificacién que esquecen rencores, envexas e celotipias.
Momento preciso para reconciliarse coas raices. Ocasién fasta
para volver a confesar e publicar un profundo amor a Galicia.
Tempo apropiado para facer promesa de sermos cada vez mais
galegos na cultura e no sentimento. Circunstancia para mira-lo

pasado e regresar 4s raices.

Pero tamén é o Dia de Galicia pausa adecuada para mirar
0 porvir. Para reforzar aspiraciéns lexitimas. Para proxectar
empresas novas. Para corrixir erros antigos. Para sentar
aspiracions realizables. Para desfacerse de complexos
ancestrais. Para reforza-lo espirito competitivo que precisa a
nova situacién politica espafiola e europea. Para sofiar futuros
gloriosos para nds, para as nosas familias, para as nosas vilas,
para Galicia enteira. En fin, para continua-lo gran labor de
encarnar na realidade a elaboracion conceptual da nova Galicia
feita polas elites intelectuais galegas dende a xeracién Nds ata

a xeracion Galaxia...

Non ¢ facil, pero é facedeiro. S6 temos que pormos a iso.
A traduccidén do testamento espiritual deses precursores

condénsase en sete regras:

Primeira: Abonda de laios e de aldraxes. Recuperémo-lo
orgullo de seren galegos, membros dun pobo con
personalidade propia e importante que se afirma no positivo,

lonxe de calquera envexa ou resentimento.

Segunda: Basta de alienaciéns. Afondemos no noso ser,
na nosa autoidentificacion, na nosa lingua, na nosa cultura, nas

nosas tradicions.

Terceira: Acabemos co illamento. Vertebrémo-lo noso
territorio, articulémo-la nosa Comunidade, construamos un

sistema novo de infraestructuras.

Cuarta. Non mais fundamentalismos. Sintdmonos galegos,

espafiois e europeos, leais a Galicia, a Espafia e a Europa.

Quinta. Abonda de cerrazdns e ignorancias. Abramos

portas a educacion, e fiestras 4 formacién, e pasos 4

lustracion.

Sexta. Xa esta ben de retraso. Adiantémonos 4s novas

tecnoloxias, apostemos polas autoestradas da informacion.

E séptima. Sobran os falangueiros. Falar de progreso é

unha cousa, facelo é outra. Predica-la xustiza social é un

topico: o importante & practicala e realizala. E asi

sucesivamente.

Achegéseno-la Galicia do terceiro milenio. Haj que mirar
cara adiante, con realismo: deixarse de evasions, buscar

iniciativas eficaces e alternativas practicas.

Empreguémo-lo Camifio de Santiago, que somos
Curopeos; sexamos audaces para competir e aproveitar un

mercado de trescentos milldns de persoas.

Convidovos a actuar tendo en conta esas sete ideas
basicas agora, sendo conscientes de que estamos nun momento
materialmente duro, e por iso nun bo momento para levanta-

los corazons e os espiritos,

Estamos achegandonos 6 final dun século, que sera tamén
o final dun milenio. O noso mundo dispén cada vez de
meirandes medios de produccién e de comunicacién. todo iso
deberia servir para satisface-las necesidades humanas

minimas. Mais en realidade vemos cada dia como crecen as

18

capacidades de destruccion, de corrupcién, de ameaza

constante 6s mais débiles. Carente de valores aceptados e
mesmo de normas seguras, a humanidade debatese no
aborrecemento, a desconfianza, a perda do sentido da
existencia. O resultado ¢ o pérfido tratamento da natureza, a
confrontacidon entre os seres humanos, o descrédito da vida

politica, a falla de entendemento entre os sexos e as xeracions.

Mais non debemos, non podemos encara-lo novo milenio
con pesimismo e resignacion. Nada diso. Podemos orientar
toda a nosa accién social cara 4 creacién dunha orde de
maxima liberdade e responsabilidade. Podemos dirixir toda a
nosa acciéon politica a garantir esa liberdade e esa
responsabilidade; e podemos, 4 par, articular unha
administracién obxectiva e eficaz que promova a prosperidade
€ o desenvolvemento xeral. E podemos promover algo que é
moi urxente: un novo impulso moral. Non esperemos nada xa
de soluciéns utdpicas. Non perdamo-lo tempo 1maxinando
soluciéns definitivas és nosos multiples problemas. Tratemos
de resolvelos un por un, pouco a pouco, con actitude humilde

e democritica, dialogando, participando, cooperando con todos,

buscando consensos basicos que nos permitan ir gafiando a paz

nosa de cada dia...

Haberemos de tomar, fronte ¢s grandes problemas que
convulsionan 6 mundo, actitudes firmes e solidas, e non
exentas de sacrificios, por certo. Acadaremos aquelas e
Superaremos estes. Alguns intentaran a falsa saida da desorde:
pero non habera solucidons sen orde. Nada de pesimismos
respecto de Europa, nin respecto de Espafia, nin respecto de
Galicia. Tomemos en serio o principio de subsidiaridade e
arranxaranse moitas dificultades. En todo caso, non o
esquenzamos: (Galicia non pode erguerse soa, prescindindo de
Espafia e de Europa. E as tres comunidades son cousa de todos
nos. Ninguén pode ir nestas empresas historicas como

polison...

Temos, pois, que traballar todos por Galicia sen desmaio
€ sen medo a fracasar nalgunha empresa. Os que non desafian
a niguén, os que non aceptan ningun reto, os que non loitan en
ningures: eses nunca perden, pero tampouco gafian nunca nada.

Convoco, entdn, a traballar arreo por Galicia a tédolos galegos.

E singularmente, agora, ¢s que non poden estar presentes neste

acto.

Cando se discutia o primeiro Estatuto Galego de
Autonomia -o que fora plebiscitado o 28 de xufio de 1936, fai
agora 60 anos, merecéndonos asi a dignidade de sermos unha
Comunidade Histérica-, dixo o inesquecible Enrique Rajoy
Leloup aquilo de que Galicia necesita de todos nés e este é o
momento de facer da nosa terra un pobo libre para rexe-la
sua propia vida. Fago mifias as suas moicidns, agora, que
estamos en moito mellor momento que en 1936. Pero cada dia
ten o seu afdn e é preciso que tornemos neste Dia de Galicia a
tomar impulso da rememoracién do pasado, para lanzarmonos
irresistibles 4 conquista do futuro. Con fe nos destinos de
Galicia. Se, co concurso de tédolas galegas e galegos, nos
propofiemos levala mais lonxe do que chegou nunca,

conseguirémolo.

Non esquezamos que o Estado das Autonomias, por
definicion, segue a ser un Estado: nunha forma mais perfecta,
pero Estado, e, polo mesmo, ¢ servicio da cohesidn social e da

solidariedade do conxunto.

Pero Estado das Autonomias, é dicir, con recofiecemento
¢ identificacién das particularidades dos seus pobos e
territorios; con autogoberno e administracién propia e
integrada; con medios suficientes e equitativos  de

desenvolvemento para todos.

E con estes bos augurios volvo a felicita-la festa a
todolos nosos amigos e convidados, que a celebren connosco,
nos nosos fogares; especialmente, 6s peregrinos, turistas e
visitantes vidos de todo o mundo precisamente para estar en

Compostela o vintecinco de xullo.

Felicidade para os galegos de Santiago e das catro

provincias. Para os que estdan na terra, e tamén para os

navegantes, ¢ para os asentados ou viaxeiros noutras terras dos

dous hemisferios.

Galicia envialles no dia da sta festa maior unha aperta a
todos, especialmente s ausentes, 6s que seica nos seus lugares
de vecifianza estan celebrando xuntos o Dia de Galicia e 0
Dia dos Emigrantes. A aperta festiva de Galicia abrangue a
todos, pero especialmente 6s emigrantes que “en tal dia como
este reviven as stas lembranzas acumuladas”.

Dixen.

